

მედიამონიტორინგი 28.03.2017
ტელევიზია  
27.03.2017
არხი:	რუსთავი 2
გადაცემა:  კურიერი 15:00
შეზღუდული შესაძლებლობის მქონე პირთა დღის ცენტრი გაიხსნა საგურამოში. ახალი ცენტრი ბენეფიციარებს ინკლუზიური განათლებისთვის აუცილებელი უნარების განვითარებაში დაეხმარება. ცენტრის წევრებს შესაძლებლობა აქვთ თერაპიულ და სარეაბილიტაციო მომსახურებასთან ერთად, პროფესიასაც დაეუფლონ.
http://mediamonitoring.ge/mms/includes/video/video.php?id=4346908
I არხი - მოამბე 16:00- http://mediamonitoring.ge/mms/includes/video/video.php?id=4346512
იმედი - ქრონიკა 14:00- http://mediamonitoring.ge/mms/includes/video/video.php?id=4345832
--- 

27.03.2017
არხი:	ტელეკომპანია იბერია
გადაცემა:  ახალი ამბები 19:00
38 000 სოციალურად დაუცველი შემწეობის გარეშე, ზუსტად ამ რაოდენობის მოქალაქე თებერვლის შემდეგ დახმარების გარეშეა. მათ სტატუსი ჯანდაცვის სამინისტრომ მოუხსნა, ქულები სოციალურმა სააგენტომ ხელახლა დათვალა და დაადგინა, რომ ისინი აღარ აკმაყოფილებენ კრიტერიუმებს. დღეს ყველა მათგანი დახმარებას და სტატისის აღდგენას მოითხოვს, უმეტესობა კი ჩივის.
http://mediamonitoring.ge/mms/includes/video/video.php?id=4347075
--- 

27.03.2017
არხი:	ტელეკომპანია იბერია
გადაცემა:  ახალი ამბები 17:00
ჩხეიძის #8-ში, ყოფილი ნიჭიერთა ათწლედის შენობაში მცხოვრებ დევნილებს და სოციალურად დაუცველ ოჯახებს გამოსახლება ემუქრებათ. ადგილზე გვიანობამდე დაცვის პოლიციის თანამშრომლები მუშაობდნენ, რომლებმაც შენობის რამდენიმე გასასვლელი კარი დალუქეს.
http://mediamonitoring.ge/mms/includes/video/video.php?id=4347066
--- 

27.03.2017
არხი:	რუსთავი 2
გადაცემა:  კურიერი 15:00
33 წლის რუსლან ჩუტკერაშვილს ჭირდება დახმარება. ექიმებმა მას პოსტტრამვული თორაკალური მიელოფატია დაუდგინეს. მას ხერხემალი აქვს დაზიანებული და დამოუკიდებლად გადაადგილება არშეუძლია. რუსლანს სასწრაფოდ ჭირდება მკურნალობის გაგრძელება
http://mediamonitoring.ge/mms/includes/video/video.php?id=4346983
--- 

27.03.2017
არხი:	I არხი
გადაცემა: რეალური სივრცე 17:00
გადაცემის სტუმარია უჩა ნანუაშვილი. უჩა ნანუაშვილი, - "საკონსტიტუციო რეფორმა, ბათუმის მოვლენები, მედიის საკითხი საზოგადოებრივ მაუწყებლის და რუსთავი 2-ის მაგალითზე, ციანიდის საქმე და მოსმენების კანონი, ფსიქიატრიულის საქმე ეს არის ის საკითხები, რაზეც სახალხო დამცველის აპარატი მუშაობდა. ფსიქიატრიული საავადმყოფოების სფერო ყველაზე მიტოვებული სფეროა და არ არის პრიორიტეტული, გაზრდილი დაფინანსება არ არის საკმარისი, რომ რამე შეიცვალოს ამ სფეროში. სახელმწიფოს პოლიტიკა უფრო აქტიურად უნდა ჩანდეს. დაფინანსების ახალმა სისტემამ შექმნა რისკები, რომ ზოგადი პროფილის საავადმყოფოებში ამ სერვისებს ვეღარ მიიღებდნენ ადამიანები და რჩება მხოლოდ რამდენიმე სპეციალიზებული დაწესებულება, რომელიც გეოგრაფიულად ხელმისაწვდომი არ არის".
http://mediamonitoring.ge/mms/includes/video/video.php?id=4346115
--- 

27.03.2017
არხი:	ტვ პირველი
გადაცემა: საქმის კურსი 22:30
საქართველოს მთავრობამ 676 ლარიანი დასაქმების პროგრამა დაამტკიცა. მთავრობა შშმ და სპეციალური საგანმანათლებლო საჭიროების მქონე პირების შრომის ანაზრაურების სუბსიდირებას მოახდენს. საუბარია შრომის ანაზღაურების 50%-იან დაფინანსებაზე, თუმცა ერთ ბენეფიციარზე ვაუჩერის ღირებულება 460 ლარს არ უნდა არემატებოდეს. სუბსიდირების ვადები 4 თვით განისაზღვრება. პროგრამის ფარგლებში გათვალისწინებულია დასაქმების ფორუმის მოწყობა, შრომის ბაზრის მართვის სისტემის განვითარება, შრომის ბაზარზე მოთხოვნადი პროფესიებისა და საჭირო ცოდნის, უნარჩვევების გამოვლენის მიზნით კვლევებისა და მონიტორინგის ჩატარება წელიწადში ერთხელ.
http://mediamonitoring.ge/mms/includes/video/video.php?id=4347198
--- 



ინტერნეტი
27.03.2017 
მედიასაშუალება:  http://www.interpressnews.ge/ge/regioni/425009-sofel-saguramoshi-shshm-pirtha-dghis-centri-gaikhsna.html?ar=A
სოფელ საგურამოში შშმ პირთა დღის ცენტრი გაიხსნა
მცხეთის რაიონის სოფელ საგურამოში შშმ პირთა დღის ცენტრი გაიხსნა. დღის ცენტრის მომსახურებით ისარგებლებენ როგორც 18 წლამდე ასაკის, ასევე 18 წელს ზემოთ მყოფი შშმ პირები.  როგორც ”ინტერპრესნიუსს” საქართველოს შრომის, ჯანმრთელობისა და სოციალური დაცვის სამინისტროდან აცნობეს, ცენტრი გათვლილია 25 ბენეფიციარზე. მათ შორის, სხვადასხვა საჭირო სერვისის მიღება შეუძლია 15 ბავშვს და 10 სრულწლოვანს. ამჟამად 14 ბენეფიციარი იღებს მომსახურებას მათი ინდივიდუალური აბილიტაციისა თუ რეაბილიტაციის გეგმის შესაბამისად, რომელიც თავის მხრივ ითვალისწინებს ინდივიდუალური ფუნქციონალური, სოციალური, საყოფაცხოვრებო და სახელობო–პროფესიული უნარების განვითარებას, მორგებული ადაპტირებული ავეჯით სარგებლობას, ორჯერად კვებას, ტრანსპორტირებას შინიდან ცენტრში მიყვანის და უკან დაბრუნების მიზნით, ოკუპაციური თერაპევტისა და ნევროპათოლოგის კონსულტაციას, კულტურულ და სპორტულ-გამაჯანსაღებელ ღონისძიებებში ჩართვას, საჭიროების შემთხვევაში – ამბულატორიული სამედიცინო და ფსიქოლოგიური მომსახურების ორგანიზებას. ბენეფიციარები ვაუჩერული წესით სახელმწიფოსგან ფინანსდებიან.  ”დღის ცენტრის ამჟამინდელ შენობაში ადრე ბავშვთა სახლი ფუნქციონირებდა, რომელიც დეინსტიტუციონალიზაციის ფარგლებში დაიხურა. ბავშვთა სახლი დახურვამდე იაპონიის საელჩოს დახმარებით გარემონტდა. მოგვიანებით შენობა სხვადასხვა სახელმწიფო სტრუქტურას გადაეცა, ბოლოს კი ისევ სოციალური მომსახურების სააგენტოს დაუბრუნდა. სააგენტომ აქ დღის ცენტრის ამუშავება გადაწყვიტა, სერვისის მომწოდებელზე კონკურსი გამოაცხადა, რომელშიც განათლების განვითარებისა და დასაქმების ცენტრმა გაიმარჯვა. მას ამ სფეროში მოღვაწეობის დიდი გამოცდილება აქვს და ამუშავებს დღის ცენტრებს ქუთაისში, თერჯოლასა და სამტრედიაში, სადაც შშმ პირებს ანალოგიურ სერვისებს აწვდის”, - განმარტავენ ჯანდაცვის სამინისტროში. მათივე ინფორმაციით, საგურამოს დღის ცენტრის ინფრასტრუქტურის მოწყობაში სოციალური მომსახურების სააგენტოს ”ლიბერთი ბანკი” დაეხმარა, რომელმაც გზის და ეზოს კეთილმოწყობა, ასევე შენობის მოწესრიგება უზრუნველყო. გახსნის ღონისძიებაზე სტუმრები გაეცნენ ინფრასტრუქტურას, ასევე დღის ცენტრების მუშაობის ამსახველ ფოტომასალას, სპეციფიკას, გეგმებს. საზეიმო ღონისძიებაზე სერვის-პროვაიდერმა - განათლების განვითარებისა და დასაქმების ცენტრმა პარტნიორ ორგანიზაციებს - ”ლიბერთი ბანკს”, იაპონიის საელჩოს და მაკლეინის ასოციაციას მხარდაჭერისათვის ჯილდოები გადასცა. დამსწრე საზოგადოებას ასევე საშუალება ჰქონდა ფოიეში არსებულ „ნატვრის ხეზე“ დღის ცენტრის სურვილებს, გეგმებს გასცნობოდა და თავისი მხარდაჭერა გამოეხატა.  დღის ცენტრის საზეიმო გახსნაზე სტუმრებს სიტყვით მიმართეს სოციალური მომსახურების სააგენტოს დირექტორმა ზაზა სოფრომაძემ, იაპონიის საგანგებო და სრულუფლებიანმა ელჩმა საქართველოში ტოშიო კაიტანმა, ”ლიბერთი ბანკის” გენერალურმა დირექტორმა ალექსი ხოროშვილმა, მცხეთა- მთიანეთის მხარის გუბერნატორმა გოჩა ზეიკიძემ და განათლების განვითარებისა და დასაქმების ცენტრის ხელმძღვანელმა ლია კილაძემ. „ლიბერთი ბანკი” აქტიურად თანამშრომლობს შრომის ჯანმრთელობისა და სოციალური დაცვის სამინისტროსთან. მოხარულები ვართ, რომ ერთობლივად შევძელით დღის ცენტრის სრული რეაბილიტაცია და ვიმედოვნებთ, მომავალში არა ერთ საყურადღებო პროექტს განვახორციელებთ. შეზღუდული შესაძლებლობების მქონე პირების დახმარება, ეს ის მიმართულებაა, რომელიც წლების მანძილზე ”ლიბერთი ბანკისთვის” პრიორიტეტად რჩება, რადგან ვთვლით, რომ ძალიან მნიშვნელოვანია მათი ინტეგრაცია საზოგადოებაში, მათი პოტენციალის, ნიჭის, გამოვლენა და მაქსიმალური გამოყენება“ , - განაცხადა ”ლიბერთი ბანკის” გენერალურმა დირექტორმა ალექსი ხოროშვილმა. საქართველოს შრომის, ჯანმრთელობისა და სოციალური დაცვის მინისტრის მოადგილის, ზაზა სოფრომაძის თქმით, შშმპ-ებისთვის სერვისების შეთავაზება, მათი მომზადება დამოუკიდებელი ცხოვრებისთვის, საზოგადოებაში ინტეგრაციის ხელშეწყობა და ხელმისაწვდომი ჯანდაცვა სახელმწიფოსთვის ერთ-ერთი პრიორიტეტია.  ”სასიხარულოა, რომ ამ ყველაფერში არასამთავრობო ორგანიზაციებიც მხარში გვიდგანან და ანვითარებენ ამ სერვისებს. ასევე მნიშვნელოვანია კერძო სექტორის და უცხოელი მეგობრების დახმარება. ჩვენ ყველას ერთად შეგვიძლია შევცვალოთ შშმ პირების მომავალი და ამ ადამიანების შესაძლებლობები გამოვიყენოთ საზოგადოების სასიკეთოდ. იმედი გვაქვს უფრო მეტი ინიციატივა და მზაობა იქნება კერძო სექტორიდან იმისთვის, რომ შეზღუდული შესაძლებლობის მქონე პირებს მივცეთ თვითრეალიზაციის საშუალება, შევუქმნათ ადაპტირებული და კომფორტული გარემო. დღეს საქართველოში შშმ პირთა 64 დღის ცენტრი ფუნქციონირებს, რომელიც მათ სხვადასხვა სერვისს სთავაზობს. იმედი გვაქვს ეს სერვისები კიდევ უფრო განვითარდება და კიდევ უფრო ხელმისაწვდომი გახდება საქართველოში მცხოვრები შშმ პირებისათვის“,- განაცხადა ზაზა სოფრომაძემ.
აიპრეს.ჯი- http://www.ipress.ge/new/66080-liberti-bankis-khelshetsyobit-akhali-dghis-centri-gaikhsna
აისიქეი.ჯი- http://ick.ge/rubrics/humanrights/34808-i.html
პირველინიუს.ჯი- http://1news.ge/index.php?id=10579
ექსპრესნიუს.ჯი- http://epn.ge/?id=42504
ეკონომიკ.ჯი- http://economic.ge/bankebi/2274--.html
არგუმენტ.ჯი- http://argumenti.ge/sxvaambebi/4212--.html
კვირა.ჯი- http://kvira.ge/319276
კომერსანტი.ჯი- http://commersant.ge/?m=5&news_id=49529&cat_id=1
ნიუპოსტ.ჯი- http://www.newposts.ge/?l=G&id=136307-%E1%83%9A%E1%83%98%E1%83%91%E1%83%94%E1%83%A0%E1%83%97%E1%83%98,%20%E1%83%91%E1%83%90%E1%83%9C%E1%83%99%E1%83%98,%20%E1%83%92%E1%83%90%E1%83%AE%E1%83%A1%E1%83%9C%E1%83%90
პირველი.ქომ.ჯი- http://pia.ge/post/111094-liberti-bankis-xelsewyobit-axali-dris-centri-gaixsna

მედიასაშუალება:  http://www.info9.ge/sazogadoeba/168529-damekhmareth-meughlis-gadarchenashi-ori-shvilis-dedas-dzvlis-tvinis-gadanergva-esatciroeba.html?lang=ka-GE
„დამეხმარეთ მეუღლის გადარჩენაში“ - ორი შვილის დედას ძვლის ტვინის გადანერგვა ესაჭიროება
ორი შვილის დედას, 35 წლის ნანა ჩხარტიშვილს ძვლის ტვინის სასწრაფო გადანერგვა ესაჭიროება. დახმარებას მისი მეუღლე პაატა ჩხარტიშვილი ითხოვს. "ძალიან გთხოვთ დამეხმარეთ ჩემი მეუღლის გადარჩენაში, რომელსაც სასწრაფოდ ესაჭიროება ძვლის ტვინის ტრანსპლანტაცია. ოპერაცია საქართველოში არ კეთდება და საჭიროა თურქეთში გამგზავრება, რისი შესაბამისი ფინანსები ჩემ ოჯახს არ გააჩნია. ჩემი მეუღლე 35 წლისაა. გვყავს ორი შვილი. უფროსი 15 წლის შორენა და უმცროსი მელანია ორი თვის. შორენა დედის მდგომარეობას ძალიან განიცდის. ორი თვის მელანია კი ბუნებრივია, ჯერ ვერაფერს ხვდება. ოპერაციისთვის საჭიროა 100 000 დოლარი. ძალიან გთხოვთ, გამოიჩინეთ გულისხმიერება და ვისაც როგორ შეგიძლიათ, დამეხმარეთ ჩემი ნანას გადარჩენაში", - აცხადებს პაატა ჩხარტიშვილი. ნანა ჩხარტიშვილის დასახმარებლად საჭირო საბანკო რეკვიზიტებია: "საქართველოს ბანკი", ბანკის კოდი: BAGAGE22; გაგარინის ქ. 29ა, 0160, საქართველო მიმღების დასახელება: ჩხარტიშვილი პაატა მიმღების ანგარიშის ნომერი: GE64BG0000000727498300 დამატებითი ინფორმაციისთვის დაუკავშირდით პაატა ჩხარტიშვილს ნომერზე: 557 16 04 08.

მედიასაშუალება:  http://www.interpressnews.ge/ge/samartali/424985-yifshidzis-quchaze-savaraudod-msheneblobis-processhi-mitsis-chavardnis-shedegad-mamakaci-gardaicvala.html?ar=A
ყიფშიძის ქუჩაზე, სავარაუდოდ მშენებლობის პროცესში მიწის ჩავარდნის შედეგად, მამაკაცი გარდაიცვალა
თბილისში, ყიფშიძის ქუჩაზე მომხდარი უბედური შემთხვევის შედეგად მამაკაცი გარდაიცვალა. არსებული ინფორმაციით, უბედური შემთხვევა მშენებლობის პროცესში მიწის ჩავარდნამ გამოიწვია. როგორც ”ინტერპრესნიუსს” საქართველოს შინაგან საქმეთა სამინისტროში განუცხადეს, მომხდართან დაკავშირებით გამოძიება სისხლის სამართლის კოდექსის 240-ე მუხლით მიმდინარეობს, რაც სამთო, სამშენებლო ან სხვა სამუშაოს წარმოებისას უსაფრთხოების წესის დარღვევას გულისხმობს. მათივე ინფორმაციით, ადგილზე მაშველებმა იმუშავეს.

მედიასაშუალება:  http://netgazeti.ge/news/182849/
აუტიზმის მქონე ბავშვების მშობლები საპროტესტო აქციების გაგრძელებას გეგმავენ
28 მარტიდან აუტიზმის მქონე ბავშვების მშობლები საპროტესტო აქციის გაგრძელებას გეგმავენ. აქციის მიზეზი დღეს გამართული შეხვედრა გახდა, რომელზეც თბილისის მერიის წარმომადგენლებმა მშობლებს განუცხადეს, რომ თბილისის ბიუჯეტიდან მხოლოდ იმ ბავშვებს დააფინანსებენ, რომლებიც თბილისში დაიბადნენ და რეგისტრირებულნი არიან თბილისში 2015 წლის 1 ივლისის შემდეგ. დადგენილება, რომელიც პროტესტის საფუძველი გახდა, თბილისის საკრებულომ 2015 წლის 29 დეკემბერს მიიღო. დადგენილების მეორე მუხლი ამბობს, რომ ქვეპროგრამის მოსარგებლეები არიან დაავადებათა საერთაშორისო კლასიფიკატორის (ICD-10) განვითარების ზოგადი აშლილობების (F84.0- F84.9) ჯგუფის დიაგნოზის მქონე 2-დან 15 წლის ასაკის ჩათვლით საქართველოს მოქალაქეები, რომლებიც 2015 წლის 1 ივლისის მდგომარეობით და, ამავდროულად, ქვეპროგრამაში ჩართვის მომენტისათვის ქალაქ თბილისის მუნიციპალიტეტშია რეგისტრირებული. როგორც ერთ-ერთი ბავშვის მშობელი და ორგანიზაცია “ოჯახები დისკრიმინაციის წინააღმდეგ” დამფუძნებელი მარი კორკოტაძე ამბობს, პარასკევს, 24 მარტს გამართულ შეხვედრაზე თბილისის მერიის ჯანდაცვისა და სოციალური მომსახურეობის საქალაქო სამსახურის უფროსთან, გელა ჩივიაშვილთან იმის შესახებ შეთანხმდნენ, რომ იმ  36 ბავშვის სრულად დაფინანსების საკითხზე მუშაობას დაიწყებდნენ, რომლებიც თბილისში რეგიონებიდან გადმოეწერნენ, რათა ეს დაფინანსება მიიღონ, ან თბილისში არიან დაბადებული, თუმცა რეგისტრაცია იმაზე გვიან გაიარეს, რაც დადგენილებაშია მითითებული. “დაფინანსდებიან მხოლოდ მკვიდრი თბილისელი ბავშვები, ვიღაცამ ბინა გაყიდა და სხვა ბინაში რომ გადავიდა, ამოეწერა და წყვეტის გამო რეგისტრაცია გვიან გაიარა. ეს ბავშვები, ვინც ნამდვილად თბილისელები არიან, მხოლოდ იმას დავაფინანსებთო”,- ამბობს მარი კორკოტაძე, რომლის თქმითაც, ამ 36 ბავშვში ასეთი ბავშვების რაოდენობა 15-17 -ია. მერიის დაფინანსებული პროგრამით 2-დან 15 წლამდე ბავშვები სარგებლობენ და დღეის მდგომარეობით, სულ 543 ბავშვია პროგრამაში ჩართული. პროგრამის წლიური ბიუჯეტი კი 1 800 000 ლარია. დამატებით 36 ბავშვის დაფინანსებისთვის 140 000 ლარია საჭირო.
იმედინიუს.ჯი- http://imedinews.ge/ge/saqartvelo/8583/mshoblebi-vagrdzelebt-aqtsiebs-ukve-bavshvebtan-ertad

მედიასაშუალება:  http://www.gurianews.com/article/mtavari/sazogadoeba/sigharibis-zghvars-mighma-mtskhovrebi-ori-ojakhis-qoveldghiuroba
სიღარიბის ზღვარს მიღმა მცხოვრები ორი ოჯახის ყოველდღიურობა
ოზურგეთის მუნიციპალიტეტის სოფელ მაკვანეთში  მოსახლეობის თხოვნით ავედით. ხალხი ორ,  სიღარიბის ზღვარს მიღმა ოჯახების ბედით არის შეწუხებული. "როცა მათი გასაჭირი მედიით გაშუქდება, იქნებ, უფრო მიაქციონ ყურადღება ამ ოჯახებს _ ერთს სოციალური დახმარება მოუხსნეს, მეორეს კი გაუნახევრეს. მათი ყოველდღიურობა საშინელებაა! გთხოვთ, დაეხმარეთ", _ ასეთი თხოვნით მომართეს "გურია ნიუსს" მაკვანეთელებმა. სოფელში მისულებს 38 წლის მაკა სამსონია-ცეცხლაძე თავისი გასაჭირის შესახებ გვიყვება.: "არანაირ სამუშაოს არ ვთაკილობ _ ვბარავ, ვთოხნი, ვალაგებ, ვრეცხავ, შინაური ცხოველების სადგომებს ვასუფთავებ. ამას წლებია ყველგან, ყველასთვის ვაკეთებ, ვინც კი ყოველდღიურ ლუკმა-პურის ფულს მომცემს. თუმცა, ახლა ასეთი სამუშაოც აღარ არის. უჭირს ხალხს, მაგრამ ჩვენნაირი გაჭირვებული არავინ მეგულება. მეუღლე ონკოლოგიური ავადმყოფია, ერთი შვილი მყავს და ისიც ვერ არის ჯანმრთელად _ დიაგნოზი რომ დავუდგინო, მაგის ფულიც არ მაქვს. არც _ სითბო, არც _ საჭმელი, თავი კეთილი მეზობლების დახმარებით გაგვაქვს. დღეს პურის ფქვილი მომიტანეს, ახლა კარტოფილს ვხარშავ, ზეთი არ მაქვს... გასათბობად მუყაოს ქაღალდებს ვაგროვებ, იმასაც მაღაზია მაძლევს. სოციალური დახმარება შეგვიჩერდა, არ ვიცით, რატომ. ის რომ არ დაგვენიშნოს, თავს არ ვიცოცხლებ. მეშინია, მაგის იმედზე ვართ, ოზურგეთის მუნიციპალიტეტის გამგეობიდან დაგვეხმარნენ და წამლებისთვის 150 ლარი მოგვცეს," _ ამბობს მაკა სამსონია. მაკვანეთში მცხოვრები, ხანდაზმული მარტოხელა პენსიონერ მაყვალა თოდრიას მონაყოლი უმძიმესი მოსასმენია _ სხვის ქოხს შეფარებულ 78 წლის ქალბატონს სოციალური დახმარება გაუნახევრდა. ქოხში, სადაც მხოლოდ ერთი ოთახია, რომელსაც არც კედლები აქვს შელესილი, არც იატაკი გააჩნია, ფარდები ჩამოხეულია, მაყვალა თოდრია ნათხოვარ ლოგინშია ჩაწოლილი: "ვოვა სალუქვაძე გეცოდინებათ,  ქალაქში რაღაც თანამდებობაზე მუშაობს. მის მიწაზე ვცხოვრობ, არც ეს ფიცრულია ჩემი. გამიჭირდა და შევეკედლე. რომ მოვკვდები, დასასვენებელი ადგილიც არ მაქვს. პენსიას, რასაც ვიღებ,  წამლებში არ მყოფნის. ხშირად პურს და შაქარს ვერ ვყიდულობ. ასე სამოწყალოდ ვარ დაგდებული, მეზობლების ამარა. საახალწლოდ ოზურგეთის გამგეობამ კი გამომიგზავნა ტკბილეული და პროდუქტი".  აღნიშნულ ოჯახებთან დაკავშირებით სოციალური მომსახურების სააგენტოს პრესსამსახურში ასეთ  განმარტებებს აკეთებენ: "ცეცხლაძეების ოჯახს სოციალურად დაუცველთა ბაზაში გადამოწმება მოუწია გეგმა-გრაფიკის მიხედვით. ამ ეტაპზე მათ საარსებო შემწეობის მიღება შეჩერებული აქვთ და არა შეწყვეტილი. მიმდინარეობს სარეიტინგო ქულის დათვლის პროცესი. დაბალი სარეიტინგო ქულის შემთხვევაში, ისინი კვლავ გახდებიან თანხის მიმღებები და ჩაერიცხებათ განაცდური თვეებიც. მეორე ქალბატონი ისევ არის საარსებო შემწეობის მიმღები, თუმცა, წინაზე ძველი მეთოდოლოგიით იყო შემოწმებული, როცა არ არსებობდა ქულების დიფერენცირება და ყველა ოჯახი, ვისი ქულას 57 000-მდე იყო ოჯახის უფროსზე იღებდა 60 ლარს, სხვა წევრებზე კი 48 ლარს. მაყვალა თოდრიას ძველი და ახალი ქულა მნიშვნელოვნად არ განსხვავდება, მაგრამ ახალი მეთოდოლოგიით, თანხა ქულების მიხედვით დიფერენცირებულია, ის 60 ლარის ნაცვლად იღებს 30 ლარს, ასევე, ის არის ასაკით პენსიონერი და ეძლევა ასაკის პენსია. სარგებლობს საყოველთაო ჯანდაცვის პროგრამის სოციალურად დაუცველთა პაკეტით, რაც ნიშნავს, რომ თითქმის სრულ სამედიცინო სერვისს უფარავს სახელწიფო. დეკლარაციაში ჯანმრთელობის რაიმე პრობლემა მითითებული არ აქვს".
--- 

27.03.2017 
მედიასაშუალება:  http://www.businesscontract.ge/ka/article/mtavroba-shshm-da-sssm-pirebis-shromis-anazgaurebis-subsidirebas-moaxdens/10420
მთავრობა შშმ და სსსმ პირების შრომის ანაზღაურების სუბსიდირებას მოახდენს
მთავრობამ 676- ათას ლარიანი დასაქმების პროგრამა დაამტკიცა.  მთავრობა შშმ (შეზღუდული შესაძლებლობების მქონე) და სსსმ (სპეციალური საგანმანათლებლო საჭიროების მქონე) პირების შრომის ანაზღაურების სუბსიდირებას მოახდენს. კერძოდ საუბარია შრომის ანაზღაურების 50%-იან დაფინანსებაზე, თუმცა, ერთ ბენეფიციარზე ვაუჩერის ღირებულება 460 ლარს არ უნდა აღემატებოდეს. რაც შეეხება, სუბსიდირების ვადებს ის, მხოლოდ 4 თვით განისაზღვრება.  გარდა ამისა პროგრამის ფარგლებში გათვალისწინებულია: დასაქმების ფორუმების მოწყობა , შრომის ბაზრის მართვის სისტემის www.worknet.gov.ge განვითარება, შრომის ბაზარზე მოთხოვნადი პროფესიებისა და საჭირო ცოდნის და უნარ-ჩვევების გამოვლენის მიზნით, კვლევების და მონიტორინგის ჩატარება წელიწადში ერთხელ და სხვა
--- 

27.03.2017 
მედიასაშუალება:  http://www.tabula.ge/ge/story/118676-saia-ojaxshi-dzaladobashi-braldebulebze-mosamartleebi-adekvatur-sasjels-ar-ikeneben
საია: ოჯახში ძალადობაში ბრალდებულებზე მოსამართლეები ადეკვატურ სასჯელს არ იყენებენ
საქართველოს ახალგაზრდა იურისტთა ასოციაციის შეფასებით, ქალთა მიმართ ძალადობის საქმეებზე ეფექტური მართლმსაჯულება სასამართლოსა და ბრალდებისთვის მნიშვნელოვანი გამოწვევაა. საია-ში ამბობენ, რომ ეს ფაქტი მსხვერპლ ქალებს უქმნის ბარიერებს, მიმართონ სასამართლოს და ეფექტურად დაიცვან თავიანთი უფლებები. ამის შესახებ აღნიშნულია ორგანიზაციის კვლევაში სახელწოდებით „ოჯახში ძალადობა, ოჯახური დანაშაული და ქალთა მიმართ ძალადობა.“...
--- 


ბეჭდვითი მედია
_____________________________________________________________________________ 
28.03.2017 
მედიასაშუალება: ქრონიკა+
რატომ გამოეყო ორი თვის დაფუძნებულ ავსტრიულ კომპანიას 9 359 438 აშშ დოლარი და რა ანგარიშს დებს საერთაშორისო ორგანიზაცია?
2016 წლის თებერვლის დასაწყისში ჯანდაცვის მინისტრმა დავით სერგეენკომ ახალი ფარმაცევტული კომპანიის პრეზენტაცია ჩაატარა. ეს გახლდათ ავსტრიული კომპანია "ჰუმანითი ჯორჯია", რომელიც საქართველოში დარეგისტრირებამდე ორი თვით ადრე ვენაში დარეგისტრირდა. ამ ორი თვის კომპანიას "საპარტნიორო ფონდმა" 9 359 438 აშშ დოლარი გამოუყო. "ავსტრიული კომპანიის კონტრაქტირება ჯანდაცვის სამინისტროსა და "საპარტნიორო ფონდის" მხრიდან ერთდროულად მოხდა. სერგეენკომ განაცხადა, რომ პაციენტებისთვის "ჰუმანითი ჯორჯიას" მაღალხარისხიანი მედიკამენტები შეღავათიან ფასებად უკვე ხელმისაწვდომია და რომ "ჰუმანითი ჯორჯია", შეიძლება, საყოველთაო ჯანდაცვის პროგრამაშიც ჩაერთოსო. ერთი შეხედვით, კომპანიას, რომელსაც " საპარტნიორო ფონდმა" საკმაოდ სოლიდური თანხა გამოუყო, მცირე გამოცდილება და ბექგრაუნდი აქვს. ქართულ საზოგადოებაში ამასთან დაკავშირებით, მაინცდამაინც, დიდი აჟიოტაჟი არ ატეხილა, როგორც ჩანს ინფორმაციის სიმწირის გამო. სამაგიეროდ, საერთაშორისო ორგანისაცია "საერთაშორისო გამჭვირვალობამ" ვრცელი ანგარიში დადო და იქ საკმაოდ საინტერესო ციფრი დაასახელა - 30 მილიონი დოლარი. ანუ ოფიციალურ დოკუმენტაციაში თუ ფიქსირდება 9 359 438 აშშ დოლარი, "გამჭვირვალობის" ანგარიშში ეს ციფრი სამჯერ არის გაზრდილი".
http://mediamonitoring.ge/mms/includes/image.php?id=4347550&name=28.03.2017+-+%E1%83%A5%E1%83%A0%E1%83%9D%E1%83%9C%E1%83%98%E1%83%99%E1%83%90%2B&p=1&lang=Ge
--- 

 28.03.2017 
მედიასაშუალება: ახალი თაობა	
ლიბრეთი ბანკის ხელშეწყობით ახალი დღის ცენტრი გაიხსნა
მცხეთის რაიონის სოფელ საგურამოში შშმ პირთა დღის ცენტრი გაიხსნა. დღის ცენტრის მომსახურებით ისარგებლებენ როგორც 18 წლამდე ასაკის, ასევე 18 წელს ზემოთ მყოფი შშმ პირები. როგორც ”ინტერპრესნიუსს” საქართველოს შრომის, ჯანმრთელობისა და სოციალური დაცვის სამინისტროდან აცნობეს, ცენტრი გათვლილია 25 ბენეფიციარზე. მათ შორის, სხვადასხვა საჭირო სერვისის მიღება შეუძლია 15 ბავშვს და 10 სრულწლოვანს. ამჟამად 14 ბენეფიციარი იღებს მომსახურებას მათი ინდივიდუალური აბილიტაციისა თუ რეაბილიტაციის გეგმის შესაბამისად, რომელიც თავის მხრივ ითვალისწინებს ინდივიდუალური ფუნქციონალური, სოციალური, საყოფაცხოვრებო და სახელობო–პროფესიული უნარების განვითარებას, მორგებული ადაპტირებული ავეჯით სარგებლობას, ორჯერად კვებას, ტრანსპორტირებას შინიდან ცენტრში მიყვანის და უკან დაბრუნების მიზნით, ოკუპაციური თერაპევტისა და ნევროპათოლოგის კონსულტაციას, კულტურულ და სპორტულ-გამაჯანსაღებელ ღონისძიებებში ჩართვას, საჭიროების შემთხვევაში – ამბულატორიული სამედიცინო და ფსიქოლოგიური მომსახურების ორგანიზებას. ბენეფიციარები ვაუჩერული წესით სახელმწიფოსგან ფინანსდებიან. ”დღის ცენტრის ამჟამინდელ შენობაში ადრე ბავშვთა სახლი ფუნქციონირებდა, რომელიც დეინსტიტუციონალიზაციის ფარგლებში დაიხურა. ბავშვთა სახლი დახურვამდე იაპონიის საელჩოს დახმარებით გარემონტდა. მოგვიანებით შენობა სხვადასხვა სახელმწიფო სტრუქტურას გადაეცა, ბოლოს კი ისევ სოციალური მომსახურების სააგენტოს დაუბრუნდა. სააგენტომ აქ დღის ცენტრის ამუშავება გადაწყვიტა, სერვისის მომწოდებელზე კონკურსი გამოაცხადა, რომელშიც განათლების განვითარებისა და დასაქმების ცენტრმა გაიმარჯვა. მას ამ სფეროში მოღვაწეობის დიდი გამოცდილება აქვს და ამუშავებს დღის ცენტრებს ქუთაისში, თერჯოლასა და სამტრედიაში, სადაც შშმ პირებს ანალოგიურ სერვისებს აწვდის”, - განმარტავენ ჯანდაცვის სამინისტროში. მათივე ინფორმაციით, საგურამოს დღის ცენტრის ინფრასტრუქტურის მოწყობაში სოციალური მომსახურების სააგენტოს ”ლიბერთი ბანკი” დაეხმარა, რომელმაც გზის და ეზოს კეთილმოწყობა, ასევე შენობის მოწესრიგება უზრუნველყო. გახსნის ღონისძიებაზე სტუმრები გაეცნენ ინფრასტრუქტურას, ასევე დღის ცენტრების მუშაობის ამსახველ ფოტომასალას, სპეციფიკას, გეგმებს. საზეიმო ღონისძიებაზე სერვის-პროვაიდერმა - განათლების განვითარებისა და დასაქმების ცენტრმა პარტნიორ ორგანიზაციებს - ”ლიბერთი ბანკს”, იაპონიის საელჩოს და მაკლეინის ასოციაციას მხარდაჭერისათვის ჯილდოები გადასცა. დამსწრე საზოგადოებას ასევე საშუალება ჰქონდა ფოიეში არსებულ „ნატვრის ხეზე“ დღის ცენტრის სურვილებს, გეგმებს გასცნობოდა და თავისი მხარდაჭერა გამოეხატა. დღის ცენტრის საზეიმო გახსნაზე სტუმრებს სიტყვით მიმართეს სოციალური მომსახურების სააგენტოს დირექტორმა ზაზა სოფრომაძემ, იაპონიის საგანგებო და სრულუფლებიანმა ელჩმა საქართველოში ტოშიო კაიტანმა, ”ლიბერთი ბანკის” გენერალურმა დირექტორმა ალექსი ხოროშვილმა, მცხეთა- მთიანეთის მხარის გუბერნატორმა გოჩა ზეიკიძემ და განათლების განვითარებისა და დასაქმების ცენტრის ხელმძღვანელმა ლია კილაძემ. „ლიბერთი ბანკი” აქტიურად თანამშრომლობს შრომის ჯანმრთელობისა და სოციალური დაცვის სამინისტროსთან. მოხარულები ვართ, რომ ერთობლივად შევძელით დღის ცენტრის სრული რეაბილიტაცია და ვიმედოვნებთ, მომავალში არა ერთ საყურადღებო პროექტს განვახორციელებთ. შეზღუდული შესაძლებლობების მქონე პირების დახმარება, ეს ის მიმართულებაა, რომელიც წლების მანძილზე ”ლიბერთი ბანკისთვის” პრიორიტეტად რჩება, რადგან ვთვლით, რომ ძალიან მნიშვნელოვანია მათი ინტეგრაცია საზოგადოებაში, მათი პოტენციალის, ნიჭის, გამოვლენა და მაქსიმალური გამოყენება“ , - განაცხადა ”ლიბერთი ბანკის” გენერალურმა დირექტორმა ალექსი ხოროშვილმა. საქართველოს შრომის, ჯანმრთელობისა და სოციალური დაცვის მინისტრის მოადგილის, ზაზა სოფრომაძის თქმით, შშმპ-ებისთვის სერვისების შეთავაზება, მათი მომზადება დამოუკიდებელი ცხოვრებისთვის, საზოგადოებაში ინტეგრაციის ხელშეწყობა და ხელმისაწვდომი ჯანდაცვა სახელმწიფოსთვის ერთ-ერთი პრიორიტეტია. ”სასიხარულოა, რომ ამ ყველაფერში არასამთავრობო ორგანიზაციებიც მხარში გვიდგანან და ანვითარებენ ამ სერვისებს. ასევე მნიშვნელოვანია კერძო სექტორის და უცხოელი მეგობრების დახმარება. ჩვენ ყველას ერთად შეგვიძლია შევცვალოთ შშმ პირების მომავალი და ამ ადამიანების შესაძლებლობები გამოვიყენოთ საზოგადოების სასიკეთოდ. იმედი გვაქვს უფრო მეტი ინიციატივა და მზაობა იქნება კერძო სექტორიდან იმისთვის, რომ შეზღუდული შესაძლებლობის მქონე პირებს მივცეთ თვითრეალიზაციის საშუალება, შევუქმნათ ადაპტირებული და კომფორტული გარემო. დღეს საქართველოში შშმ პირთა 64 დღის ცენტრი ფუნქციონირებს, რომელიც მათ სხვადასხვა სერვისს სთავაზობს. იმედი გვაქვს ეს სერვისები კიდევ უფრო განვითარდება და კიდევ უფრო ხელმისაწვდომი გახდება საქართველოში მცხოვრები შშმ პირებისათვის“,- განაცხადა ზაზა სოფრომაძემ.

28.03.2017 
მედიასაშუალება: 	რეზონანსი
ექიმების კვალიფიკაციის დონე ძალიან დაეცა
პოლიკლინიკებში ექიმთა კვალიფიკაციის პრობლემაა. მიუხედავად იმისა, რომ ჯანდაცვის რეფორმაზე მილიონობით ლარი იხარჯება, სამედიცინო დაწესებულებებში, განსაკუთრებით კი, პოლიკლინიკებში, ექიმთა პროფესიონალიზმი ერთ-ერთ მთავარ გამოწვევად რჩება. მართალია, ექიმთა გადამზადების მიმართულებით როგორც სახელმწიფო, ასევე კერძო სექტორიც მუშაობს, მაგრამ ეს, როგორც ჩანს, საკმარისი არ არის. საყოველთაო დაზღვევის ეფექტურობას, გარკვეულწილად, ჩრდილს აყენებს პოლიკლინიკების მომსახურების დონე როგორც რეგიონებში, ასევე დედაქალაქშიც. არასათანადო და არაკვალიფიციური სამედიცინო მომსახურება კი, საბოლოოდ ჩვენი მოქალაქეების ჯანმრთელობაზე აისახება. ამის მაგალითები საზოგადოებაში უამრავია. მასზე თავად დაზარალებულები საუბრობენ. 42 წლის ვახო ვასაძეს რამდენიმე თვის წინ ბაქტერიული მენინგიტი ოჯახის ექიმთან ვიზიტის შემდეგ დაემართა. საბედნიეროდ, ის გადარჩა, მაგრამ დღემდე რეაბილიტაციის კურსს გადის. ვახო ამბობს, რომ ექიმს თავის მწვავე ტკივილის ჩივილით მიმართა, მაგრამ იმის ნაცვლად, რომ ტომოგრაფია გადაეღოთ, პაციენტი სახლში გამოუშვეს. "მთელი სამი დღის განმავლობაში თავის მწვავე ტკივილი მქონდა. გაციებას დავუკავშირე, თუმცა მაინც მივედი ექიმთან, რომელმაც რაღაც აბები დამინიშნა და შინ გამომიშვა. სახლში მისვლიდან რამდენიმე საათში ძალიან ცუდად გავხდი და ერთ-ერთ წამყვან კლინიკაში მომათავსეს. თუ ვინმე ფიქრობს, რომ პროფესიონალიზმის დეფიციტი მარტო პოლიკლინიკებშია, ცდება. კლინიკაში 2 დღის განმავლობაში ინსულტზე მკურნალობდნენ, ექიმები უამრავი კვლევის შემდეგ მხოლოდ მესამე დღეს მიხვდნენ, რომ მენინგიტის დიაგნოზი დაესვათ. სადაც კი მოვხვდი, პოლიკლინიკიდან დაწყებული, ყველგან ექიმების დაბალი კვალიფიკაციის მომსწრე გავხდი. მიკვირს, რომ დღეს ცოცხალი ვარ, თუმცა რეაბილიტაციის კურსს გავდივარ, რაც საკმაოდ რთული პროცედურაა", - ამბობს ვახო ვასაძე. რამდენიმე სამედიცინო კვლევის ჩატარების მიუხედავად, ვაზისუბნის ერთ-ერთ პოლიკლინიკაში ექიმებს შეუმჩნეველი დარჩათ 35 წლის გიორგი მჟავიას დიაგნოზი. უეფექტო მკურნალობის შემდეგ მან ონკოლოგიის ცენტრს მიმართა, სადაც მესამე სტადიის ავთვისებიანი სიმსივნე დაუდგინდა. "ჩივილი, ოქტომბრიდან მოყოლებული, მქონდა. მტკიოდა ხერხემალი და რამდენიმე კვირის განმავლობაში ტემპერატურა ვერ მიწევდნენ. როგორც წესი, თავდაპირველად სისხლის საერთო ანალიზი ამიღეს, შემდეგ კვლევები ჩამიტარდა და ექიმმა საბოლოოდ დაასკვნა, რომ დეპრესია მჭირდა. წამლები დამინიშნეს და გავაგრძელე სახლში მკურნალობა. ცხადია, შედეგი არ მქონდა და ოჯახის წევრებმა ერთ-ერთ კლინიკაში მიმიყვანეს. ტომოგრაფია ჩამიტარდა, რის შემდეგაც ონკოლოგიურში გამაგზავნეს. დიაგნოზმა თავზარი დამცა. ვწუხვარ იმაზეც, რომ პოლიკლინიკაში ამდენი ხანი დავყავი უაზროდ, რითაც ჯანმრთელობა უფრო მეტად გავიუარესე. საბედნიეროდ, პროფესიონალების ხელში ვარ და მაქვს იმედი, ხარისხიანი მკურნალობა შედეგს გამოიღებს", - ამბობს პაციენტი. "ბიზნეს-რეზონანსთან" საუბრისას გლდანი-ნაძალადევის 23-ე პოლიკლინიკის ექიმის დაუდევრობაზე ჩივის პენსიონერი ელენე გათენაშვილი. "შარშან მთელი წელი ჩიყვზე მკურნალობას მოვანდომე. სამ-ოთხ თვეში ერთხელ მიწევდა ვიზიტი, მიტარდებოდა ექსკოპია და მიწერდნენ წამლებს, რომელიც ძალიან ძვირი მიჯდებოდა. თებერვალში ერთ-ერთ კლინიკაში აქციის ფარგლებში ჩამიტარდა უფასო კვლევა. როგორც აღმოჩნდა, მქონდა კვანძები, რომელიც მედიკამენტურ მკურნალობას არ საჭიროებს. ექიმი გაოგნდა, როცა მკურნალი ექიმის მიერ გამოწერილი დანიშნულება ვაჩვენე. როგორც მან მითხრა, 1 წლის განმავლობაში არასწორად დანიშნულ წამლებს ვიღებდი. ისედაც ჭირს წამლის ყიდვა, რაც საჭიროა იმასაც ვერ ვწვდებით. არ ვიცი, შეგნებულად მიწერდნენ წამლებს თუ არა, მაგრამ ფაქტია, რომ ძალიან დამაზარალეს", - ამბობს უკმაყოფილო პაციენტი. როგორც ორგანიზაცია "გახსოვდეს ჰოპოკრტატეს" დამფუძნებელი მარინა ბერაძე განმარტავს, ჯანდაცვის სფეროს მთავარი პრობლემაა სისტემური გაუმართაობაა, რომელიც არ აძლევს ექიმს საშუალებას, რომ ოპტიმალურად ჩაუტაროს მკურნალობა პაციენტს. მისი თქმით, ეს ხდება იმის გამოც, რომ კლინიკები მოგებაზე არიან ორიენტირებული. "ყველა ექიმი ცდილობს, რაც შეიძლება მეტი ფული გადაახდევინოს პაციენტს ან სახელმწიფოს. ამის გამო ექიმის პროფესინალიზმის საკითხი გვერდზე გადადის. კვალიფიცირებული რომ იყოს ექიმი, უწყვეტი განათლების სისტემა უნდა მოწესრიგდეს. როცა პაციენტი ჩივის, ეს არ ნიშნავს, რომ ის ყოველთვის მართალია. დიახაც, პოლიკლინიკაში უნდა იწყებოდეს მკურნალობა, 80% და მეტი სწორედ ამ დაწესებულებების მომსახურებით სარგებლობს. ნებისმიერი ეჭვის შემთხვევაში, თუ პაციენტს დიაგნოზთან დაკავშირებით გაუჩნდება და ფიქრობს, რომ მას არასათანადოდ უმკურნალეს, სპეციალურ კომისიას უნდა მიმართოს და მან გამოიტანოს დასკვნა", - აცხადებს ბერაძე და დასძენს, რომ პრობლემის სათავე, შესაძლოა, დაბალი შრომის ანაზღაურება იყოს, რა მიმართულებითაც ქვეყანაში საგანგაშო მდგომარეობაა. "ჩვენ მთელი აქცენტი უნდა გადავიტანოთ ექიმებზე, რაც მთავარია, მათი ხელფასი უნდა იყოს ნორმალური და ადეკვატური. არც ერთ ქვეყანაში პირველად ჯანდაცვაში მომუშავე ექიმების ანაზღაურება ასეთი მიზერული არ არის. ამის გამო უამრავმა კარგმა ექიმმა საქმიანობას თავი დაანება და წავიდა ბიზნესში, ზოგი - პოლიტიკაში და ზოგიც - საერთოდ ქვეყნიდან. ექიმს უნდა ჰქონდეს ნორმალური ხელფასი", - აცახდებს მარინა ბერაძე. პრობლემა ნაცნობია "გაერთიანებული პროფკავშირებისთვისაც", რომლის წარმომადგენელს მიაჩნია, რომ ჯანდაცვის პირველადი რგოლისთვის წარმატების მომტანი ღონისძიებება ოჯახის ექიმებისთვის კვალიფიკაციის ამაღლებაა და არა სამსახურიდან დათხოვნა, როგორც ეს ჯანდაცვის სფეროს ზოგიერთ წარმომადგენელს ესმის. ექიმთა პროფკავშირების ხელმძღვანელი, ირაკლი ამირანაშვილი ამბობს, რომ ქართველ მედიკოსებს შესაბამისი ცოდნა აქვთ, მაგრამ დღესდღეობით თანამედროვე აპარატები და ლაბორატორიები სათანადო დონეზე ჯერ კიდევ არ არის განვითარებული. "პოლიკლინიკებში გასაუმჯობესებელია სიტუაცია ინფრასტრუქტურასთან დაკავშირებით. ეს არ ნიშნავს, რომ საქართველოში მყოფი ექიმები დაბალი კვალიფიკაციისანი არიან. მათ აქვთ შესაბამისი ცოდნა, მაგრამ არის შემთხვევები, როცა არ აქვთ თანამედროვე აპარატები და ლაბორატორიები, რაზეც სახელმწიფომ უნდა იზრუნოს. უნდა იფიქრონ, რომ კვალიფიკაციის ამაღლება ყოველთვის აუცილებელია. მედიცინა წინ მიდის, ვითარდება. მხოლოდ პოლიკლინიკებს ვერ გამოვყოფ, არის სამედიცინო დაწესებულებები, სადაც მედპერსონალს კვალიფიკაციის ამაღლება საჭიროა. გამოსავალი არ არის მათი გათავისუფლება, როგორც ეს "ევექსმა" გააკეთა. ისედაც ხდება მედპერსონალის გადინება ქვეყნიდან, რაც სამედიცინო სფეროში დიდი პრობლემაა. თუკი პროფესიონალი კადრი გვეყოლება, სტაციონარიზაციის მასშტაბიც მნიშვნელოვნად შემცირდება", - აცხადებს ირაკლი ამირანაშვილი.

